Галина Семенова
60 ареслэсь кышкано ӧвӧл
Удмуртиысь искусство удысысь дано ужасьлы, тодмо суредасьлы Вячеслав Михайловлы туннэ 60 арес тырме. Таин валче Удмурти​ысь Национальной музейын та художникен пумиськон ӝыт ортчиз.
Вячеслав Михайловен творчествоез, ужъёсыз пумысен кенешыны, суредъёссэ учкыны но шуныт кылъёс вераны люкаськизы ӵош ужась эшъёсыз, искусствоен тунсыкъяськисьёс но студентъёс.

Культурая, печатья но иворъёсъя министр Дмитрий Иванов верамъя, та усточи шоры учкыса, солы 60 арес уд сёты.

– Тӥ туж егит адскиськоды, шӧдӥське, трос ай малпанъёсты. Инкуазез суреданын тӥ огез кужмоез. Мон ӟечкыласько тӥледыз но тау шуисько Удмуртиысь искусствоез азинтон удысын сюлмысь тыршемды понна, – мылкыдзэ усьтӥз Дмитрий Евгеньевич.

Художниклэн ужъёсысьтыз котькудӥз аслыз кельшись улон суредъёсты, буёлъёсты, мылкыдъёсты адӟиз, луоз. Нациосын ужан политикая министрлэн воштӥсез Лариса Буранова верамъя, Вячеслав Михайловлэн картинаосыз сое пичи дыр дуннеяз берыкто кадь, отын шуныт, югыт но оскымон. Тӥ шаермес тодӥсьтэм адямиослы возьматӥськоды Удмуртиез но татын улӥсь калыкез, шуиз Лариса Николаевна.

Удмурт кун университетысь  Дизайнъя но искусствоосъя институтысь профессор Сергей Орлов верамъя, 60 арес пумысен чик но шугъяськыны уг яра.

– Китайысь усточиос пусъё: вуоно художник 30 аресозь дышетскыны гинэ кулэ ай, 30-ысен 60 аресозь – астэ утчан, кидэ волятон но дуннеез валан вакыт, нош зэмос художник гань – гань ужаны кутске 60 арес бере. Озьыен, Вячеслав Михайловлэн ваньмыз азьпалан ай.

Удмурт дунне. – 2011. - № 175 – С. 2.
